
Ungbamvu ku meme ku nggo Bulu

a charr ku
Timotl

Ure ku meme
Timoti & su kpama a Bulu. Zhi nu Timoti a si
ankpye nu uki ku barr Abachi ku nu Afisa, u Bulu

a tu ma di a bu ku re kisa ku abitsarr abi imu ba
(1 Timoti 3, 4). Bulu a ko ssu anko du uwa a ta
ka ku rri ni Timoti ku (3:14, 15; 4:13), na charr
ungbamvu unggo ku wre ku a bu tsarr Timoti

aseki anuma nu undu umaku, tuku nggo a ta kri
karrkarr niiga yi.

A tsarr ma nggo anishirr ba a ta di nggurr bi na
ghyarr ku Abachi asa, na bu kri karrkarr na tsi na
abi bre abi imu ba ba, na bu zirr zizi na anishirr

ba nu uki ku barr Abachi ku.
Bulu asi charr ungbhamvu unggo ku ku atu am-

barr yo mre hen, ungbamvu ku u ta zi ankpinkpye
na aki ka barr Abachi ka na ase amunta ka mi kye.
U ta tsarr ba ihru anishirr tuku i gri undu ku.
Are ka nggo a charr ka nu ungbamvu unggo
ku, tuku ankla ka nggo a charr ka nggo

Igbye tu niituiabitsarr abiimu 1:1-20

Itsarr ni itu i ibarr Abachi tuku igbyarr ku

Abachi asa 2:1-15
Ina anishirr ki akikre tuku abi na undu 3:1-16
Itsarr iso tuku undu ku uniga 4:1-5:25

Undu ku uniga tuku ure ku nggo Bulu a re ku
Timoti 6:1-21

1 A si ingga Bulu, nggo su uni ko na angu ka
Kristi Yesu, ni ida i Abachi ni kpa inta ttungo wa,

tuku Yesu Kristi nggo inta iso kye ku anko nggo, a
kpanye na di ingga i si uni ko na angu.

2Ingga yo ko charr ku uwa Timoti, uzumu jiji ni
iga yi.

Abachi Aki wa tuku Yesu Kristi Atiko amunta

wa, a bu na ku uwa uzizi na bu ki itito nu uwa ku
na nu uwa isu isisurr.

Abitsarr aseki ka imu
3 Abanuniigbunu Afisa wa a so di tsarr anishirr
ba itsarr imu. Ima yo i di ingga i ta so kuma nu
Makidoniya ni da du uwa bu sha so bari nu Afisa
ka ni da ku anishirr abama du ba ba ttungo.
4Twre uwa bu gbye ba utu du ba si so gigyemi

na so di bre are ka ruku na di bre asa a anishirr
ambarr aba sese hen. Ina ima idi griiri anta. A si

di zi undurr ni na undu ku Abachi ku hen. Abiyo

isisurr mu a di na ku.

> Ingga i ki ku ukorr unggo ku ma, wre ku
anishirr a bu kpanye ni ikpa, i ikpanye ima i bu
zhi ni isisurr tuku amarr azizi na bu si si imu hen.

6 Anishirr abanu a ka ugo nuitsarrima ba, na so
dire are ka ruku.

7 A zha da aba a ta tsarr anishirr are ka Abachi
ka, na na gigyemina si hi inkindirr yi nggo a so da
yi hen.

8Intaihidiare ka Abachi ka a wre nu nggo inta

tina undu naka na anko azizi. L o
9 Si kpamusu hen, a si na ku anishirr azizi

ngga are ka Abachi ka hen. A na ku abi kpala
na anishirr amimi ngga are ka. A na are ka ku
abangga ba nggo a si hi Abachi hen na rri so niila
ure, tuku abangga banggoisisurrimbarryiisama
na Abachi ku, tuku abi ziki. A na ka ku abangga

ba nggo a ngi akiki na ayiyirr ambarr, tuku abi ngi
anishirr,

10 na abangga ba nggo a di kurr ni ikpa. Aniru
kurr na aniru ba, amba a kurr na amba ba, na abi
vi anishirr ki agarr, tuku abi ki imu na abi shi azhi
gigyemi, na abi bre aseki ka nggo are ka Abachi ka
a si da meme nggo hen,

11 tuku abi bre aseki ka nggo a si kpanye nu ure
uzizi kunggo Abachi, uni ghyarr ku asa, a niingga
nggo hen.

Bulu a nyarr ku iki itito i Abachi yi

12Ingga i nyarr ku Atiko amunta wa, Yesu Kristi
nggo a kye ingga ima uni na ku undu umaku na ni
ingga ukyekye.

13 A ka si inkindirr, ingga mi ka si ma uni na
undu ku Yesu ku hen. Ingga i di re are andanda
ni itu i Yesu, ni di na ku abiga ba aseki ndanda.
Ingga i di si unushirr umimi kakami. Ni ina ima
mi, Abachi a si ki ingga iha na ti nggo a ka na hen.
A si nu nggo ingga i si kpanye nu ure ku Abachi
ku nggo hen, ni di na aseki akama ni ibwu, ni si hi
inkindirr inggi yi nggo ingga i so na hen.

14 Atiko amunta wa a hi meme yo nggo na na ki
ingga uzizi umaku kakami, na kpanye ni ingga ku
na diingga iyo isisurr ni ga yi kakamini kpanye ni
Yesu Kristi ku kakami.

15Uwanggo a si ure ujiji munggo inta ta kpanye
ngani 1ngb1ngbru yi, wre ku a bu ni kpa abilaure
ttungo. Ingga yo su undanda kakami ambarr wa.

16 Nunggo ingga yo isiunila ure kakami wa, ni
ima mi Abachi a na ki ingga uzizi, na si ki ingga

iha ku ila ure imungga yi hen. A na meme wre ku
Yesu Kristi a bu tsarr anishirr abangga ba nggo a
taka kpanye ni Yesu ku na kpa iso sese, di uwa a si
di ki unfu ta anko hen, aba bu ga aza amaka.

17 Ziza nggo, ingga so barr di inkpinkpye tuku
ukyekye a bu so ku Abachi, Uttu wanggo nggo uwa
yonankpama, a di gri anishirr ba sese, na a sitaka
ttu hen, unushirr ka si hi ma na ashishi hen. Du yi
si meme yo.

18 Uzumu Timoti, are ka nggo ingga i da du uwa

bu ssu ka hi nggo a ka re ka ni itu imuwa ba. Uwa
ti na inkindirr yi nggo are angga ka a bre du uwa
bu na nggo, uwa ta kri ni tsi zizi mi n ta si uni ta
iku uzizi nggo ku Ure ku wre ku.

19Ni ta kri karrkarr ni iga imuwa yi ni isisurr

izizi. Ni hi ni isisurr imuwa du uwa sama ni
inkindirr inuma sharri. Anishirr abanu a ka iwo
ku amarr ka umi ine umbarr ku. Na na meme
nggo na du iga imbarr yi ngri uza na anko.

20 Abanu nu umi umbarr ku a si anu Humenayo
tuku Alezanda. Ingga vu ba nu Isheta da a ti ki ba

iha aba ta hi diisi wre aba bu re are andanda ni
ituiAbachihen.

2

Anko azizia barr Abachi

1Uwa a si ni ima yo inkindirr imeme yi nggo
inggatadadiimbabunainggiisidiimbabugriiyi
nga ku Abachi ni itu i abanu, ni tsi ku ango du ma
a na ba uzizi umaku, ni nyarr ku Abachi ku aseki
ka nggo a na ku anishirr wemi nggo.

2 Barr Abachi ku atuttu na abanu ba nggo a sa
ankpinkpye a bi hru anishirr wre ki inta bu so zizi,

ni bu so su na ta si anishirr ba Abachi ni zirr zizi
na age ka anishirr.

3Ina ima i wre, Abachi ni kpa inta ttungo wa a
di nyarr yi kakami.

4 Abachi a zhadiabukpa anishirr ttungo we, na
bu hi ure ujiji ku we.

5 Abachi wa a si uyirr yo. Undurr wa nggo ka
nggurr anishirr bi na Abachi ku a si uyirr, uwa yo

asiYesuKristi,.
6 Uwa yo a ba itu ima a ni, wre ku a bu sarr

anishirr ikpa ttungo. Ima yo i du anishirr a hi

di, Abachi a tsarr ivi yi ma nggo na kpa anishirr
ttungo.

7 Abachi a ttu ingga, wre ki ingga bu si uni ko na
angu tuku unitsarr a abangga ba nggo a si si ani
Yahuda hen. Na da di ingga bu kuma ku da ba ure
ku Abachi ku. Uku yo u su ure ku iyo isisurr ku
tuku ure ujiji ku. Wanggo a si si ire are mu hen.
Ingga so da su ure ujiji.

8 Ingga i zha di aniru a bu barr Abachi. An-
ishirr abangga ba nggo ango ambarr ka a sama na

ankizhi a bu gi ka nu ssu sama nu unfu tuku iri
anta.

9Ingga i zha di amba ba a bu surr iki izizi nggo
ta du anishirr a ta kye ba ssuna ango. Na bu si ssu
infunfutu imbarr yi bi ndanda mi hen. A bu si klo
inkpa na surr aseki ka kri inklo nu ukpa nggo a ta
du anishirr a ka so kye aba yo mre hen.

10 Ayamba anggo nggo a ba du uwa a si a Abachi,
iwre ima inggi bu si na aseki azizi ka nggo a di na
kanggo.

11 Amba a bu so ché na so di shirr atu ywiywimi
na abubo nggo a di bre are ka Abachi nggo na bu

siriantana abitsarr ba ba hen. .
12Ingga si ta kpanye di ayamba a bu tsarr aniru

hen. Na bu si hun so ki ku aniru ankpinkpye hen.
A bu shirr atu ywiywimi.

13 Abachi a na Adamu kuchi na du Hawawu,

14 Isheta wa a si re Adamu nggo mi hen. A si
ayamba yo a du Isheta a re ma, a na inkindirr yi
nggo Abachi a han ba da a bu si na yi hen.

15 A ta si amba nanko, a ti kuchi ni iyo isisurr
imbarr yi na di kpanye na anishirr na zirr zizi,
sama ni izi iki, Abachi a ta kpa ba ttungo ni ila ure
imbarr yi nu nggo aba yo a ngri uvuvurr wa.

3

Abi hru abiga ba
1 A di da su ure ujiji mu di, uwanggo a ti zha
du uwa ta hru inkpinkpye i abiga, undurr wama

a zha su undu ku wre kakami.

2Uni hru abiga a bu si na inkindirr yi nggo ta
du anishirr a glo ma hen. A bu garr ayamba ayirr
yo. Na bu vu ukpa grina si krizhizhi. A bu zirr na
anko nggo a si ta kpa ma chirr hen. Na bu di kpa
abichirr na ango aha ni iko ima yi. A bu hi itsarr
abiga ba kakami.

3Na bu si si uni di so ahi kakami na hwa hen, na
bu si si uni zharr itsi hen. A bu si ché na di so zizi
na anishirr ba. A bu si si uni zharr inklo hen.

4 A bu si uwanggo nggo ahi gri iko ima yi wre.
Na bu du amarr ma ba a si abi wo ure.

5 (Unushirruwanggo asihigriikoimamuhen, a

ka na ki angginggi na gri abiga Abachi shishemi?)
6 A bu si si uwanggo nggo a si uhehe ni iga
Abachi hen. A ti si uhehe uwa a ta gru gi itu. Igi

itu yiita du Abachi a ka ma da na ndanda mi na

ta si a na ku Umimi wa. _ _ _
7Uni hru anishirr ba Abachi ba a bu si unushirr
wanggo nggo anishirr na abi mi a si di kpa ma

chirr hen. Meme nggo uwa si ta jaku nu udduddu
ku nggo Isheta a ya ku na ku nggo hen.

Abi zi nu undu nu Uki ku Ibarr
8 Na anko ayiyirr ama yo, anishirr a bu kru isisu

1 abi zi nu undu ku ni iko i Abachi. A bu si si aba
angu ahahen. Abusidisoahigarrza hen. Nisidu

izharr inklo i ttu ku uwa ashishi hen.
9Isisurr imbarr yi i bu si ikikla sama na amarr

a ndanda. A bu so di yo isisurr kakami di are ka
nggo Abachi a bwu ka tsarr inta nggo a si are ajiji.

10 Imba bu du ba a tsarr uzirr umaku kye bari.
Aba ta si hi inkindirr indanda bari hen, imba nu
ma undu ku.

11 Amba ambarr ba mi a bu si abangga ba nggo
anishirr a kye ba ssu na ashishi. A bu si si abire
ndanda ni itu i anishirr hen. A bu vu ukpa gri na
yo isisurr iyirr na aseki ka nggo a se na ka.

12Uwanggo nggo a di zi nu undu ku iko i Abachi
yiabugarrayamba ayirr yomre, na bugriikoima
yiwre ma.

13 Abangga ba nggo a na undu ku zizi nggo a di
nu ba inkpinkpye, aba di kri na re ure ku Yesu
Kristi ku sama ni isisu.

4Inggaihidiinggaiki ywhiywhirringanuuwa
ku ba, ni ko charr ku uwa ungbamvu unggo ku,

I5wre ki ingga ti si nga korr hen, uwa bu hi nggo
uwa ta zirr na anishirr ba Abachi ba ba. Aba yo si
anishirr bi iko i Abachi uni so sese wa. Aba yo a si
ichiiure ujiji ku.

16 Kye abangga ba yo a si aseki ankpinkpi ka
nggo Abachi a bwu ka tsarr inta. Anishirr we a di
da ka, undurr ka si kisa na ka hen.

Abachi a nga ki inta nu ukpa ku unushirr,
Izhi Iwre yiikpanye da a na wre.
Abitu ba Abachi ba a hi ma.
Aba a bre are amaka kago ku anishirr.
Anishirr bi ingbingbru ba a kpanye na ku,
Abachi a ba ma hun ko nu unkplassuni numa
inkpinkpye.

4

Bulu a gbye ku Timoti utu ni itu i itsarr imu
11zhi Iwre yiida krizhizhi mi di ni ivi iso nga yi,
anishirr abanu a ta ba ttungo ni iga anko Abachi
wa, natawo kuanazhibiimu, na kakuma niitsarr
ianazhiyi.

2 Itsarr ima i zhi na abangga ba nggo a di na
aseki ka re anishirr na a si abi re are. Isisurr im-
barr yiikaki kpanana ni si hi uzizi tuku undanda
nanka hen, ni i si né ta si inkpinkpu inklo nggi i
wri gre ni itu inina ikpa kaki kpanana i si wo ivri
zizo hen.

3 A di han anishirr ni igarr, na han ni ri aseki
anuma. Abachi a na aseki akama di abiga na
abangga ba nggo a hi di ure ku Abachi ku u su ure
ujiji, a bu kpa ka ni ibarr tuku inyarr.

4 Aseki ka nggo Abachi a na ka wemi a si azizi. A
ti kpa aseki ka ni inyarr, imba bu si ka yi hen.

5 Kye ure ku Abachi ku tuku ibarr nggi a kpa ka
ki izizi.

Unina undu uzizi a Yesu Kristi

6 Uwa ti bre ku amuya abiga ba are angga ka,
uwa ta si uvuvurr iko uzizi a Kristi Yesu. Uwa ta si
uwanggo nggo a ho ma, uwa furr nu ure ku Abachi
ku, nggo u si itsarr izizi.

7Siwo aseki ka nggo a si si ka Abachi hen, na si
are ka atiti amba. Uwa bu di tsarr itu imuwa na
aseki ka Abachi.

8 Iwre unushirr a bu sha va ukpa umaku. Iwre
uwa bu di va ukpa ku ni iga yi ttuttumi. Ina ima i
ta ziiso imuwa yi ziza nggo tuku ni ichi.

9Inggaiso da wanggo su ure ujiji uwa bu kpa ku
na ango aha ni kpanye na ku.

10 A si ima yo di inta i cha ukpa nu undu ku
kakami, nggo inta 1 yo isisurr na Abachi uni so
tsitsirr wa ku. Uwa yo a kpa anishirr wemi ttungo
kye na abangga ba nggo a kpanye na ku nggo.

11Ki ku ukorr ni tsarr ba aseki angga ka.

12 Si du undurr a kpa uwa chirr du uwa i su
uvutsa hen. Zirr uzirr ku nggo abiga ba a ta ko
kye uwa yo nu uzirr umbarr ku. Nu ure tuku
uzirr umuwa ku, ni ikpanye na anishirr tuku iyo
isisurr imuwa yi. Ni du amarr amuwa ka a sama

na ankizhi.
13Di bre ku anishirr ba angbamvu ka Abachi ka

na abi bi ingga, ni bre ni tsarr ba ure ku.

14Inkindirr yi nggo Abachi a nu uwa, uwa si kye
yi varr hre hen. Abi kpa are ba a ka re ka ni itu
imuwa ba, ankpinkpye abiga ba a ka sa ango nu
uwa ku ba.

15 Uwa bu di na aseki akama kye nu undu
umuwa ku. Ni yo itu imuwa yi na ka kakami wre
ku anishirr wemi a bu hi ikuchi imuwa yi.

16 Zirr ni bu kye iso tuku itsarr imuwa yi. Uwa ti
di na meme, uwa ta kpa itu imuwa na abi wo uwa
ba ttungo.

S

Inkindirr yi nggo uwa ta na ku abiga ba

1Sire harrharr nu unushirr wanggo nggo a ché
na uwa hen. Tsiku ango na ta siakiningriamuwa
nggo. Hru aniru atsitsa ba né ta siamuyirr amuwa
ngga.

2Nina ku amba ba nggo a ché mri uwa nggo na
ta si ayilyirr amuwa. Na ku amba atsitsa ba na ta
si amuya amuwa, sama na amarr ndanda.

3 Uwa bu ssu amba ba ako ajiji ba nggo sama ni
inkindirr gri zizi.

4 Amba ba ko abama a ti si na amumarr na
ahinhan ambarr, undu ku imeme ku amumarr
abama na ahinhan ba u siissu ayiyirr ambarr ba
grizizi. Atanameme nggo aba a ko han ku ayiyirr
na abachi ambarr ba azadi ambarr ka. Meme nggo
Abachi a ta nyarr ba kakami.

5 Ayamba a so na ako ajiji wanggo sama nu
undurr ni zi ma a di yo isisurr ima yi na Abachi

ku, Na so di barr ttuttumi di Abachi bu zi uwama.
6 Uwa ti si ayamba a so na ako wa nggo a ba itu

ima a ni aseki ka ingbingbru ka nggo, uwama ni
So tsitsirr ima yi mi, uwa a si iku mu.

7Uwa bu ki ku abiga ba ukorr na aseki angga ka
nggo ingga ta bre ku uwa ziza nggo, wre ku uyirr
ambarr bu si na inkindirr yi nggo a ta glo ma hen.
8 Undurr wa nggo a si ssu amla ma tuku amirr
iko ama ba a gri zizi hen, undurr uwama a ka
iga ima yi a ta yo namri. Undurr wanggo nggo

a so na meme a ka ka ugo anu iga yi ba, na si
undanda mriuwanggonggo a sikpanye na Abachi
ku mremremu hen.

9 Ayamba a iso na ako anggo nggo ase ka ingri
ama ka a mri iso tani, uwa bu charr isa ima yi yo
na amba bi so na ako ba ba. A bu si ayamba anggo
a garr ki ankpa ayirr yo.

10 Aba a hi ma da a di na aseki azizi. A bu si
ayamba anggonggo a hru amarr ma na anko azizi.
Na di kpa abichirr ni iko ma, na na wre ku abi na
undu ku Abachi. A bu si ayamba anggo nggo di zi
abangga ba nggo a rri nu ure, na ba itu ima yo ni
na aseki azizi.

11 A ta si amba abi so na ako atsitsa ba, twa bu si

surr asa ambarr wa hen. Abama imbwimbwe i ti
gru ba, aba ta garr na kpamusu ni Kristi ku.

12Meme nggo aba a jaku na si ta na inkindirr yi
nggo a shi azhiniimeme yi di aba a ta na yi hen.

13 Asisiima yo mre hen, amba abama a kaki abi
kru udi, na di ga ankonki na re are angga ka nggo
a sisiambarr hen, nare are angga ka nggo a ka si

rekahen. . _ .
14Niima yo ingga ita zha di amba ba ako atsitsa

babugarr nangriamumarr nassuako ambarr wa
gri,wre kuunikarrwaasitahiankoareinkindirr

indanda hen.
15 Kye amba ba ako abanu ba a ka ba iga yi

ttungo ba na ka di ga Isheta.

16 Ayamba numa nggo a si uniga a ti se na amba
abi so na ako ni iko ima uwa bu zi ba, na si ka ba
du ku abiga ba hen. Abiga ba ataziambaabisona
akobanggo a sama nuungo na sama nu undurr ni
zi bama.

17 Ankpinkpye ba nggo a so hru imba zizi nggo,

imba ka azadi ambarr kaki uka uha. Ni na meme
yo ku abi bre are ba tuku abitsarr ba.

18 A charr nu ungbamvu ku Abachi ku di, “Si
lo ku alando aniru anggo nggo a so ssu ikiri yi

bi angu amaka, ni han ma i ri inkindirr hen,”*

na charr di, “Uwa bu ni uni na undu wa azadi
amaka.”t

19 Unushirr uyirr ti da ku uwa da ankpye abiga
a na inkindirr indanda, uwa bu si wo ku hen.
Anishirr a ti ma aha ka atarr nggo a se ni inkla yi

bari uwa wo ure umbarr ku.
20 Si glo abi la ure ba sharri hen, glo ba ssuzzu

na abi, wre ku abanu ba a bu hi na kru.

211ngga kri na age ka Abachi na ka Yesu Kristi
tuku abitu ba nggo Abachi a hla ba zu, ni ko tsi
ango diimba bu na aseki angga ka wre ku anishirr
ba wemi, ni si ttu abanu na ba zizi mri abanu hen.

22 §j narrma sa ango nu numa ku ni na ma ki
ankpye abiga hen. Nisinainkindirryinggoitadu
Uwa mirri ni ila ure i abanu hen. Uwa bu so sama
na ankizhi.

23 Si so amasirr yo mre hen, nu nggo ine imuwa
yi tuku nggo ukpa di vri uwa ttuttumi, uwa bu di
sha so ahi ntsi.

24Tla ure i abanu si di sharri hen. I di ku ba ichi

hun kuma na abubo a bre amu wa. Ila ure i abanu
isidissuzzu keke hen, idiyo baniichinikasoga

ba nu ugo.

25Uwa a si meme yo ina uzizi i si di sharri hen.
Aseki azizi ka di kurr na abi. Aseki azizi kanggo a
di ssuzzu kakami na abi, na a si di kurr sharri hen.

* 518 Kye zizo Are Ka Zizo 25:4. 1 5:18 Kye zizo Luka 10:7.

6

1 Abangga ba nggo a ti sa agarr a bu kye atitiko
ambarr ba ssu na ashishi, wre ku undurr a bu si
da inkindirr indanda ni isa i Abachi yi tuku aseki
ka nggo a tsarr abiga ba hen.

2 Atitiko ba a ti si abiga, agarr ambarr ba bu si
ka ba ki abi rro ambarr da a si amuya abiga hen.
Ku ima yo mi agarr ambarr ba bu na ba undu ku
mriabanuba. Abunameme, nunggo abangga ba
nggo a so zi ba nu undu ku nggo aba mi a si abiga
nggo kpanye na ba. Imba bu tsarr ba nire baniitu
1 aseki akama.

Itsarr imu tuku izharr inklo
~ 3Unuma tidi tsarr imba na bre ki imba aseki ka
imu, angga ka nggo a si nanka na are ajiji ka Atiko

amunta wa, Yesu Kristi, na si nanka na aseki ka
AbaChl ka. Y . . . . L) . .
4Undurr uwama a si ni gi itu na si hi inkindirr

hen. A di zha ri anta na zha are na anishirr ba ni
itu i ankpi are ka. Ina ima yi i di du anishirr a ki
ishishi na ri anta na di re ndanda ku ikpa. A so di
kye ikpa du unuma a ta na ku ukpama inkindirr
indanda. Na si di kpanye ni ikpa hen.

> Anishirr abama a di tto izha are. Isisurr im-
barr yi i ka kaki imimi ba, na si di da ure yo hen.

Na abama ba, iga yiisi anko a zha inklo mu.

6 Yo-0, twa ti ga Abachi ni si ni inyarr ku aseki
kanggouwaisenaka,imamiitaduuwaisindta
si unushirr ni inklo nggo.

7 A singriintaniinkindirr ni ingbingbru inggi yi
hen, inta i si taka ba inkindirr ni ssuzzu na yi hen.

8Uwa a siniima yo inta ti si niinkindirr iri tuku
isurr inta bu da di abama ama ki inta.

~ 9 A bi zha da aba a ta si abi inklo a di ku ni
idangblailsheta na aseki ka nggo a sama nu undu

na ka du unushirr a jaku na ki iha.

10Tzharr inkloidi griiha tankpami. Izharr inklo
iyoiduabanuazirrngganggana ttu anko aiga wa
ttungo na ku gburr iha a ttu atu ambarr.

Bulu a nggurr Timoti

11 A ti si uwad, unushirr a Abachi, uwa bu kru
aseki akama, ni yo itu ni na aseki ka wre, ni so
iso 1 unushirr a Abachi. Kpanye da Abachi a ta
na inkindirr yi nggo a da du uwa a taka na nggo.
Kpanye na anishirr. Aseki ka ti kaki ndanda uwa
vu gri, ni so ni na ché nu uzirr umuwa ku.

12 Tsi karrkarr ku iga yi. Si ba ttungo ni iyo
isisurr na Abachiku kuiso seseyinggo ayouwana
yinggo hen. Griiso sese ima yi ngbangba, uwa ta
kpa azadi ka nggo Abachi a taka nu uwa ni ikikre
yidu uwa so sese na ku nggo.

13 Ingga so tsi ku uwa ango na age ka Abachi
nggo a di du aseki ka a so tsitsirr wemi nggo, tuku
Kristi Yesu nggo a re na si kru ugona Bilatu hen.
Ingga ko da ku uwa dji,

14 na inkindirr yi nggo are ka Abachi ka a tsarr
da a bunanggo. Griare ka Abachi ka zizi sama na
abla kakuma na Azhibarr wa nggo Atiko amunta
Yesu Kristi a taka nggurr surr nggo.

15 Abachi mu a taka du ma a nggurr surr ni ivi
yinggo a kye i wre kunggo. Abachiyo a si Uni hru
anishirr we nggo a si uni gbyarr ku asa, na si Uttu

a atuttu na si Atiko a atitiko we. '
16 Uwa yo na nkima a di so sese, uwa yo a siuru

ku la ku nggo u di la ni han anishirr ni ihi ma.

Unushirr a nise hi ma na ashishi kye. Unushirr ka
si hi ma na ashishi hen. Inkpinkpye nu ukyekye
ku a se na ase a bu si ama. Du yi si meme yo.

17 Da ku abangga ba nggo a se na aseki ka
ingbingbru ka shishemi nggo di, a bu si gi atu hen
nabusiyoisisurrimbarr yina aseki akamanggo a
di ka nado hen. A bu yo isisurr na Abachi ku nggo
a di ga ki inta aseki ka wre ka na si ttu ungo hen.

18 Da ku abi inklo ba nu ukorr unkpi di a bu di
na wre ku anishirr na bu di na aseki azizi, na bu
bwu ungo na tsu aseki ka nggo a sina kanggo a ga

ku abanu. o
19°A ti na_ meme aba ko ssu abubo zizi a iso
ambarr mu bi ni ichi. Na ta ka hi iso iwre ni ichi.

Ima yo siiso ijiji yi.

20 Timoti, iwa bu ssu inkindirr yi nggo Abachi a
nuuwanggo grizizi. Nisidire are kanggoasisika
Abachihen, niiriantainggiyinggoisamana achi.
Anishirr abanu nggo a yo iri anta ima gigyemi da
di i siihi, uwa si si ihi ijiji hen.

21 Abanu a bre di aba a hi inkindirr, a na meme
nggo na du iyo isisurr ni iga imbarr yiika nado.

Abachi bu na wre ki imba we.

